
				এই পাতাটির মুদ্রণ সংশোধন করা প্রয়োজন। 
ভারত-পরিদর্শন । Sev
সেগুলি দর্শকগণের কৌতুহল উদ্রেক করিয়াছিল। ইহার পরে ক্ষুদ্র বৃহৎ অনেক শিবিরের নাম করা যাইতে পারে। বিকানিরের শিবিরের রক্তবর্ণ প্ৰস্তরনিৰ্ম্মিত খিলানগুলি সৌন্দৰ্য্যের আদর্শস্থানীয় ছিল। মহারাজ যখন সম্রাটের নিকট না থাকিতেন তখন এইখানে অবস্থান করিতেন, মহারাজের পরিবারবর্গ নগরীর ভিতর স্বতন্ত্র আর একটি বাড়ীতে বাস করিতেন। ইহার পরে বরাদ্য-শিবির। বিবিধ বর্ণে রঞ্জিত গুজরাটী খিলানমণ্ডিত দ্বারযুক্ত বরদা-শিবির রাত্ৰিতে আলোকমালায় সজ্জিত হইয়া বড়ই সুন্দর Cाथोछेऊ ।
সৈন্যদলের প্রবীণ নেতৃগণের জন্য একটি শিবির নিয়োজিত ছিল। ইহঁরা সংখ্যায় ৯০০ ছিলেন, তন্মধ্যে ইউরোপীয় একত্ৰিশ জন এবং অবশিষ্ট ভারতীয়। রাজকীয় সেনানীদলও এই শ্রেণীভুক্ত ছিলেন। তঁহাদের কেহ শিখযুদ্ধে, কেহ ক্রিমিয়াতে, কেহ পারস্যযুদ্ধে, cकश्वां हिी अवgद्धांथ लूडिझ cाथोंदेश 6भा७ल পাইয়াছিলেন। ইহঁদের মধ্যে কেহ কেহ ‘রয়াল ভিক্টোরিয়া অর্ডার’ এবং কেহ কেহ বা ভারতীয় অর্ডার চিহ্নে ভূষিত ছিলেন। দরবার-উপলক্ষে তাহাদিগকে যথোপযুক্ত আদর-আপ্যায়ন করা হইয়াছিল। সম্রাটু, তাহাদিগের প্রতি অনুগ্রহ প্ৰদৰ্শন করাতে ভারতীয় সৈন্যদল বিশেষরূপে পরিতুষ্ট হুইয়াছিল ।
এই দরবার-উপলক্ষে যেরূপ বস্ত্রাবাসের মহানগরী নিৰ্ম্মিত হইয়াছিল, ভারতবর্ষের ন্যায় শিবির-বহুলদেশেও তাঁহা অপূর্ব। এত অল্পস্থানে সুনিয়ম ও সুশৃঙ্খলার সহিত এত লোক আর কখনও একত্র হয় নাই। স্বল্পকালস্থায়ী তীবুর ভিতরে আধুনিক প্রয়োজনীয় এবং স্বাচ্ছন্দ্যবিধায়ক দ্রব্যসম্ভারের এরূপ বিশাল সমাবেশ এক অভূতপূর্ব ঘটনা। রাজপ্রতিনিধি এবং তাঁহার কমিটি এই বিপুল সাফল্যের জন্য প্ৰশংসার যোগ্য। সম্রাটের দিল্লীত্যাগের অনতিপরেই সমস্ত তাবু যেন যাদুমন্ত্রে কোথায় উড়িয়া গেল। কেবল কাৰ্য্যে নিযুক্ত কৰ্ম্মচারিবৃন্দের জন্য কয়েকটি তাবু কতক দিনের জন্য রহিয়া গেল। দেখিতে দেখিতে অল্পদিনের ভিতরেই অধিকাংশ স্থানে চাষ আবাদ হইতে লাগিল। এই স্বল্পস্থায়ী শিবির ও আশ্চৰ্য্য দরবারের স্বপ্ন ভাঙ্গিয়া গেল। সত্য, কিন্তু ইহার স্মৃতি বহুদিন লোকহুদয়ে জাগরকে থাকিবে।
প্ৰাচীন সেনানায়ক দল ।

